
Fiosraítear in ‘Ócáidí Ceiliúrtha’ an 
dóigh a ndeánann páistí ceiliúradh 
sa bhaile, le cairde, ar scoil, agus sa 
phobal áitiúil agus sa phobal mhór. 
Beidh tuiscint agus meas acu ar an 
ilchineálacht sa tsochaí agus ar an 
dóigh a gcuireann grúpaí éagsúla 
cultúrtha agus creidimh leis an tsochaí. 

fócas

Na hEalaíona
•	leabhair a dhéanamh
•	ócáidí ceiliúrtha

Forbairt Phearsanta  
agus Comhthuiscint

An Domhan Thart Orainn

Corpoideachas

Smaointe le Foghlaim a Nascadh Ócáidí Ceiliúrtha 

Cuimhní

Cuspóirí Molta Foghlama
•	 Modhanna cuí a roghnú le smaointe pearsanta a chur in iúl.
•	 Tosú ar ghnéithe amhairc a úsáid le smaointe a léiriú.
•	 Ábhair, uirlisí agus próisis éagsúla a úsáid le leabhar a chruthú.

Gníomhaíochtaí Molta
Cineálacha éagsúla leabhar a bhailiú, mar shampla, preableabhair, leabhair 
3T, leabhair a bhfuil fuinneoga agus doirse orthu, leabhair uigeacha nó 
leabhair a rinneadh as páipéar athchúrsáilte. Na leabhair a bhreathnú, a 
láimhseáil agus a phlé lena fháil amach cén t-ábhar as a bhfuil siad déanta. 
Ransú smaointe a dhéanamh ar an dóigh le leabhar uathúil a dhéanamh.

Leabhar cuimhní pearsanta a dhéanamh. D’fhéadfadh sé a bheith ina 
leabhar fiarláin, ina leabhar fillte, ina mhionleabhar nó a bheith déanta 
as éadach fuaite. Ransú smaointe a dhéanamh agus na hócáidí ceiliúrtha 
éagsúla a d’fhéadfaí a lua sa leabhar a thaifeadadh, mar shampla, laethanta 
breithe, an Nollaig, saolú dearthár nó deirféar nó rás a bhaint. Líníochtaí 
simplí a dhéanamh le leagan amach gach leathanaigh a phleanáil agus dath, 
modh agus gnéithe speisialta ar bith amhail flapaí nó fuinneoga a chur san 
áireamh. An modh is fóirsteanaí a roghnú le haghaidh gach ceann de na 
líníochtaí cuimhne agus na cuimhní is fearr ar ócáidí sona a thaifeadadh ar 
gach leathanach den leabhar. Labhairt faoin tasc de réir mar atá sé á chur i 
gcrích acu lena smaointeoireacht agus a bhfoghlaim a shoiléiriú.  

Cóisir den Chéad Scoth

Cuspóirí Molta Foghlama
•	 A bheith ag obair go cruthaitheach le fuaim.
•	 Tuiscint a bheith acu ar an dóigh ar féidir le ceol smaointe, mothúcháin  

agus atmaisféar a chur in iúl. 
•	 Amhráin shimplí a chanadh agus uirlisí a sheinm. 
•	 Éisteacht le ceol a chum siad féin agus le ceol a chum daoine eile agus 

freagairt dó.

Gníomhaíochtaí Molta
Éisteacht le píosaí ceoil a bhaineann le hócáidí ceiliúrtha amhail laethanta 
breithe, an Nollaig, Bliain Úr na Síneach, Oíche Burns nó bainiseacha. An rud 
a chuireann an ceol in iúl, na mothúcháin a spreagann sé, agus an dóigh a 
ndéanann sé seo a phlé. An dóigh a ndéanaimid ócáidí éagsúla a cheiliúradh 
agus an ceol a bhíonn á sheinm ag na hócáidí seo a phlé, mar shampla, ar 
chóisir lá breithe éistimid le ceol damhsa, ar bhainis, bíonn máirseáil ann ag 
an tús, agus ar chóineartú, bíonn iomainn ann. An dóigh a n-úsáidtear ceol, 
damhsa, amhráin agus uirlisí ar ócáidí ceiliúrtha sa cheantar áitiúil. 

Aird a dhíriú ar cheol damhsa de chineálacha éagsúla, mar shampla, válsa, 
jeighbh, Charlestown, céilí, dioscó, réabh, damhsa líne nó rap. 

Clingín gaoithe nó uirlís cheoil de chineál éigin eile a dhearadh agus a 
dhéanamh as fuíollábhar.

Ceol agus amhráin tíre nó traidisiúnta a sheinm/a chanadh. Tionlacain 
shimplí a chumadh do na hamhráin agus uirlisí cuí in úsáid acu. Cuireadh a 
chur ar cheoltóirí teacht chun na scoile le cineálacha éagsúla ceoil a sheinm.

Smaointe le Foghlaim a Nascadh Ócáidí Ceiliúrtha 

Spraoi Ceart

Cuspóirí Molta Foghlama
•	 Drámaíocht a fhiosrú.
•	 Straitéisí drámaíochta a fhorbairt agus a úsáid.
•	 Cur síos a dhéanamh ar chásanna samhailteacha.
•	 Cáilíocht chuí urlabhra agus gutha a úsáid.
•	 An dóigh a bhfuil téacs struchtúrtha a aithint. 
•	 A bheith samhlaíoch agus smaointe, mothúcháin agus tuairimí á gcur in iúl acu.

Gníomhaíochtaí Molta
Dóigheanna éagsúla le rudaí a chur in ord sa seomra ranga a thriail, mar sampla, 
líne a dhéanamh de réir airde (an duine is airde – an duine is ísle) nó de réir ord a 
laethanta breithe (Eanáir – Nollaig). Smaointe le páistí a ghrúpáil a fhorbairt, mar 
shampla, dath na súl, bróga le/gan iallacha nó cailíní/buachaillí. 

Amharc ar ghrúpaí daoine i nuachtáin agus in irisí agus ar an dóigh a bhfuil siad 
grúpáilte (mar shampla foirne peile, teaghlaigh nó rang scoile). Machnamh a 
dhéanamh ar a bhfuil i gceist le grianghraf maith. An tsamhlaíocht a úsáid le 
“pictiúr reoite” nó “fráma reoite” a dhéanamh i ngrúpaí le hócáid cheiliúrtha ar 
leith a léiriú, bainis nó breithlá mar shampla, agus na rudaí a bhí éifeachtach 
ann a phlé. Gothaí éagsúla a thriail nuair a thabharfaidh an múinteoir nod, gan a 
staidiúir a athrú. 

Smaointe maidir le mím shimplí a roinnt i ngrúpaí, ‘Cóisir Lá Breithe’ mar 
shampla. Socrú ar a mbeidh le déanamh leis an mhím a fhorbairt. Bunscript a 
chumadh. Smaointe maidir leis an suíomh a phlé. Scileanna idirbheartaíochta a 
úsáid leis na smaointe a eagrú, a struchtúrú agus a chur i láthair. An dráma a chur 
i láthair, agus ina dhiaidh sin, machnamh a dhéanamh ar an dóigh ar cuireadh an 
tasc i gcrích agus ar na rudaí a d’fhéadfaí a fheabhsú.



Fiosraítear in ‘Ócáidí Ceiliúrtha’ an 
dóigh a ndeánann páistí ceiliúradh 
sa bhaile, le cairde, ar scoil, agus sa 
phobal áitiúil agus sa phobal mhór. 
Beidh tuiscint agus meas acu ar an 
ilchineálacht sa tsochaí agus ar an 
dóigh a gcuireann grúpaí éagsúla 
cultúrtha agus creidimh leis an tsochaí. 

fócas

Forbairt Phearsanta 
agus Comhthuiscint
•	ócáidí sona a cheiliúradh
•	an caidreamh atá acu lena dteaghlach 

agus lena gcairde
•	a gcuid éachtaí agus láidreachtaí féin a 

cheiliúradh

Na hEalaíona

An Domhan Thart Orainn

Corpoideachas

Ideas for Connecting Learning (ICLs)

Smaointe le Foghlaim a Nascadh Ócáidí Ceiliúrtha 

Cad é a Thig Liom a Cheiliúradh 
Fúm Féin?

Cuspóirí Molta Foghlama
•	 A mbuanna féin a bhféadfaí ceiliúradh a dhéanamh orthu a aithint.
•	 Tréithe agus scileanna a bhaineanna le daoine éagsúla a aithint.
•	 Ócáidí ceiliúrtha éagsúla a shainaithint agus a phlé.
•	 Cosúlachtaí agus éagsúlachtaí a phlé.
•	 Tuairimí pearsanta a chur in iúl, glacadh le tuairimí daoine eile agus meas 

a léiriú orthu.

Gníomhaíochtaí Molta
Ransú smaointe a dhéanamh ar na hócáidí suntasacha ina saol a ceiliúradh 
go dtí seo. Na freagairtí a shórtáil agus na focail, frásaí agus catagóirí is 
tábhachtaí a shainaithint. Na freagairtí seo a thaifeadadh i bhfoirm liosta, 
tábla nó graif. Na hócáidí ceiliúrtha atá ag daoine i gcoitianta, mar shampla, 
laethanta breithe, bainiseacha, an Nollaig agus an Bhliain Úr a phlé.

A mbuanna féin a bhféadfaí ceiliúradh a dhéanamh orthu a aithint. Áiseanna 
traidisiúnta agus/nó áiseanna digiteacha a úsáid le próifíl phearsanta a 
chur le chéile (agus meáin éagsúla in úsáid acu) a chuireann síos ar a 
gcuid tréithe, mothúcháin, buanna, scileanna, ábaltachtaí, láidreachtaí, 
gnóthachtálacha agus ar na scileanna ba mhaith leo a fhorbairt san am atá 
le teacht. An phróifíl a chur i láthair an ranga.

Maith Thú!

Cé dó a dTabharfaidh Mé Cuireadh 
Chuig an Ócáid Cheiliúrtha Speisialta?

Cuspóirí Molta Foghlama
•	 Láidreachtaí, ábaltachtaí agus tréithe pearsanta a aithint.
•	 A bheith eolach ar na cosúlachtaí agus na héagsúlachtaí idir daoine sa phobal 

áitiúil agus sa phobal mhór.
•	 An dóigh ar féidir le gach duine againn cur le saol na scoile/an phobail a aithint.
•	 Ilchineálacht na gcultúr agus na ndaoine ar scoil agus sa phobal áitiúil a aithint.
•	 A bheith eolach ar an dóigh ar féidir le héagsúlachtaí idir daoine cur lenár saol.

Gníomhaíochtaí Molta
Pictiúr de cheiliúradh teaghlaigh a úsáid mar spreagthach le plé a dhéanamh ar 
na daoine a bhíonn i láthair ar ócáid cheiliúrtha. Ransú smaointe a dhéanamh ar 
cad chuige a gcuirtear cuireadh ar dhaoine áirithe; mar shampla, an cara is fearr 
acu, comharsa, duine muinteartha, cara as Críost, seantuismitheoir, comhghleacaí, 
duine ón fhoireann spóirt chéanna, duine cineálta, duine greannmhar nó duine a 
bhfuil bua an cheoil aige/aici.

‘Liosta mianta’ a dhéanamh i bpéirí nó i ngrúpaí de na daoine ar mhaith leo 
cuireadh a chur orthu chuig ócáid cheiliúrtha shamhlaíoch. Plé a dhéanamh ar na 
rudaí ar chóir aird a dhíriú orthu agus ócáid cheiliúrtha á pleanáil, mar shampla, 
an líon iomlán aíonna a bheidh ceadaithe, an ceiliúradh don teaghlach amháin é, ar 
chóir do gach duine bréigéide a chaitheamh?

Bogearraí TFC amhail ‘Lorg Lapa’ a úsáid le cuirí a dhéanamh don chóisir, a 
chuireann in iúl go soiléir do na haíonna cad chuige a bhfuair siad cuireadh. Na 
cuirí a rinneadh a phlé i bpéirí nó i ngrúpaí.

Machnamh a dhéanamh ar cad chuige a bhfuil tábhacht le hócáidí ceiliúrtha. 

Smaointe le Foghlaim a Nascadh Ócáidí Ceiliúrtha 

Cad é Mar a Thig Liom Ócáid 
Cheiliúrtha a Phleanáil?

Cuspóirí Molta Foghlama
•	 Róil agus freagrachtaí éagsúla a aithint.
•	 An dóigh a gcuidíonn daoine éagsúla linn ag amanna speisialta a aithint.
•	 An tábhacht atá le ceiliúradh a dhéanamh le chéile a aithint.

Gníomhaíochtaí Molta
Na rudaí a dhéanann daoine ag ócáid ceiliúrtha a phlé, mar shampla:
•	 Cad é a chaitheann siad?
•	 Cad é a itheann agus a ólann siad?
•	 Cén cineál siamsaíochta a bhíonn ann?
•	 Cad iad na rudaí eile a dhéanann daoine ar ócáidí ceiliúrtha (bronntanais a 

thabhairt, óráidí a dhéanamh, an seomra a mhaisiú)?

Na freagrachtaí éagsúla ach idirspleácha a bhíonn ar dhaoine muinteartha 
ar ócáidí ceiliúrtha a phlé, mar shampla, bia a ullmhú, an tábla a réiteach, 
maisiúcháin a chur in airde, fáilte a chur roimh aíonna, bia/deochanna a 
thabhairt amach, siamsaíocht a chur ar fáil (amhránaíocht/damhsa), slacht 
a chur ar an áit agus/nó litreacha a scríobh le buíochas a ghabháil as na 
bronntanais. 

Grianghraif, cuirí nó pictiúir de na hócáidí ceiliúrtha éagsúla a raibh na páistí 
i láthair orthu a chur ar taispeáint.



‘Fiosraítear in ‘Ócáidí Ceiliúrtha’ an 
dóigh a ndeánann páistí ceiliúradh 
sa bhaile, le cairde, ar scoil, agus sa 
phobal áitiúil agus sa phobal mhór. 
Beidh tuiscint agus meas acu ar an 
ilchineálacht sa tsochaí agus ar an 
dóigh a gcuireann grúpaí éagsúla 
cultúrtha agus creidimh leis an 
tsochaí. 

fócas

An Domhan Thart 
Orainn
•	athrú le himeacht ama
•	suíomh

Na hEalaíona

Forbairt Phearsanta agus  
Comhthuiscint

Corpoideachas

1111

Maith t

Smaointe le Foghlaim a Nascadh Ócáidí Ceiliúrtha 

Laethanta Breithe

Cuspóirí Molta Foghlama
•	 A stair phearsanta féin agus stair phearsanta na bpáistí eile a fhiosrú. 
•	 A bheith ábalta imeachtaí agus gnóthachtálacha a chur in ord seichimh.
•	 Samhlacha simplí a dhearadh agus a dhéanamh trí mhodhanna éagsúla le hábhair a 

cheangal a thriail agus trí thástáil a dhéanamh.
•	 Stíleanna maireachtála agus tithe san am i láthair agus san am a chuaigh thart a chur i 

gcomparáid lena chéile.

Gníomhaíochtaí Molta
Amlíne phearsanta a dhéanamh agus imeachtaí agus gnóthachtálacha suntasacha a 
thaifeadadh uirthi. Machnamh a dhéanamh ar na rudaí a d’fhéadfadh siad a bhaint amach 
i mbliana. Plean gníomhaíochta simplí a dhéanamh maidir leis an dóigh a mbainfidh siad 
amach an sprioc a leagadh síos. Athbhreithniú a dhéanamh ar an phlean gníomhaíochta seo 
ar an chéad lá breithe eile acu.

TFC a úsáid leis na míonna ina bhfuil lá breithe gach páiste sa rang a bhailiú, a thaifeadadh 
agus a chur i láthair. Plé a dhéanamh ar an dóigh a ndéantar laethanta breithe a cheiliúradh 
agus ar na cuimhní atá acu ar na cóisirí lá breithe is fearr a bhí acu. Cad é mar a mhothódh 
siad dá mbainfeadh siad cóisir den chéad scoth mar dhuais i gcomórtas? 

Cóisir a phleanáil agus ransú smaointe a dhéanamh ar na hullmhúcháin uilig a bheadh 
le déanamh. Gníomhaíochtaí simplí fadhbréitigh a fhiosrú mar chuid den phleanáil, mar 
shampla, na comhábhair a bheadh de dhíth le císte a dhéanamh do x duine, an líon gloiní 
líomanáide is féidir a fháil as buidéal aon lítear, cé acu is fearr a thugann luach ar airgead - 
málaí móra brioscán nó ilphacáistí brioscán?

Tréithe pearsanta a chur san áireamh agus na róil á roghnú acu, mar shampla, ‘Tá mise maith 
ag an ríomhaireacht, mar sin de, ba mhaith liom baint a bheith agam leis na cuirí a dhéanamh’, 
nó ‘Tá mise maith le figiúirí agus ba mhaith liom bheith ag obair ar an bhuiséad’. Comhoibriú a 
dhéanamh sna grúpaí lena róil a chomhlíonadh maidir leis an chóisir a phleanáil.

Cóisir ranga a reáchtáil. Athbhreithniú a dhéanamh ar cad é mar a d’éirigh léi agus ar na 
rudaí a rinneadh lena chinntiú go n-éireodh léi. Ceamara digiteach a úsáid leis an chóisir a 
thaifeadadh agus na grianghraif a chur i dtaisceadán todhchaí a osclófar i mBliain 7. Agallamh 
a chur ar dhaoine muinteartha níos sine faoina laethanta breithe agus iad níos óige.

Páirt a ghlacadh i seó ‘taispeáin is inis’ faoin bhréagán is fearr leo. Na bronntanais agus na 
bréagáin a fhaighimid sa lá atá inniu ann a chur i gcomparáid leo siúd a fuair daoine níos 
sine san am a chuaigh thart, mar shampla, seinnteoir ceirníní in áit seinnteoir mp3. Roinnt 
bréagán a bhaineann leis an am i láthair agus leis an am a chuaigh thart a shórtáil de réir 
cé acu a ghluaiseann nó nach ngluaiseann siad. Bréagán brú nó tarraingthe a dhearadh, a 
dhéanamh agus a thástáil.



13

An Dúlra a Cheiliúradh

Cuspóirí Molta Foghlama
•	 A bheith eolach ar éagsúlacht an dúlra ina gceantar féin. 
•	 Smaoineamh ar dhóigheanna le haire a thabhairt don timpeallacht agus 

leis an timpeallacht a fheabhsú.
•	 A bheith ábalta nithe beo a shórtáil ina ngrúpaí.
•	 A bheith ábalta síol a fhás ina phlanda agus aire a thabhairt dó.

An Dúlra a Cheiliúradh
Cuairt a thabhairt ar choillearnach nó ar bhogach lena fháil amach faoin 
éagsúlacht dúlra sa timpeallacht áitiúil. Bogearraí TFC amhail ‘Through 
My Window’ a úsáid le plé a spreagadh ar na céimeanna atá i gceist le fás 
planda.

Síol a fhás agus aire a thabhairt dó. Micreascóp digiteach a úsáid leis an 
fhás a bhreathnú agus a thaifeadadh, agus na príomhchodanna den phlanda 
a lipéadú dé réir mar a fhásann sé. TFC a úsáid le póstaer nó nuachtlitir a 
dhearadh leis an chuid eile de phobal na scoile a chur ar an eolas faoi.

Machnamh a dhéanamh ar dhóigheanna a dtig linn tailte na scoile a 
fheabhsú le cur le héagsúlacht an dúlra, mar shampla, bláthanna fiáine a 
fhás le feithidí a mhealladh nó dáileoir síolta a dhéanamh le níos mó éan a 
mhealladh chun na scoile. Plé a dhéanamh ar an dóigh is fearr leis seo a 
dhéanamh, tomhas, buiséadú agus fadhbréiteach simplí a chur san áireamh.

‘Roamer’ nó ‘Blackcat Logo’ a úsáid le gnéithe de thimpeallacht na scoile 
a fhiosrú. Triail a bhaint as bláthanna a fháscadh (an bláth a chur idir dhá 
leathán de pháipéar súite agus é a fháscadh idir blocanna) agus smaoineamh 
ar dhóigheanna lena n-úsáid, mar shampla, le leabharmharcanna nó cártaí 
beannachta a dhéanamh.

Smaointe le Foghlaim a Nascadh Ócáidí Ceiliúrtha 

Domhan Amháin – Pobal Amháin

Cuspóirí Molta Foghlama
•	 Na cúiseanna le hathrú thar am agus na hiarmhairtí a bhaineann leis a 

shainaithint.
•	 A dtimpeallacht féin a chur i gcomparáid agus i gcodarsnacht le timpeallacht 

eile agus/nó timpeallacht a bhaineann leis an am a chuaigh thart.
•	 Ilchineálacht chultúrtha a thuiscint agus a aithint.
•	 Gnéithe den cheantar áitiúil a thaiscéaladh agus a fhiosrú. 
•	 Dearaí éagsúla agus na tréithe atá ag ábhair éagsúla a phlé.
•	 Fás planda ó shíol go lánfhásta a lipéadú, a thaifeadadh agus a bhreathnú.

Gníomhaíochtaí Molta
Amlíne a dhéanamh a thaispeánann na hócáidí ceiliúrtha a bhíonn ann le linn 
na bliana, mar shampla, Máirt na hInide, Lá Fhéile Pádraig srl. Taighde agus 
plé a dhéanamh ar cad chuige agus cén dóigh a ndéanaimid na hócáidí seo a 
cheiliúradh. An stair agus na traidisiúin a bhaineann leis na féilte seo a fhiosrú 
trí chuairt a thabhairt ar Mhúsaem Daonchultúir agus Iompair Uladh nó trí 
thaighde a dhéanamh ar an Idirlíon nó ag an leabharlann. Ócáid cheiliúrtha 
a roghnú, an Nollaig, mar shampla, agus na rudaí a dhéantar faoin Nollaig 
sa lá atá inniu ann agus na rudaí a dhéantaí san am a chuaigh thart a chur i 
gcomparáid lena chéile. An dóigh ar athraigh an bia, na maisiúcháin agus na 
bronntanais a bhaineann le hócáidí ceiliúrtha áirithe le himeacht ama.

Grúpa pobail áitiúil a roghnú agus na hócáidí ceiliúrtha agus na féilte acu a 
fhiosrú. Iarraidh ar dhuine ón phobal sin labhairt faoi ócáid cheiliúrtha ar 
leith. Cárta beannachta a dhearadh a bheadh fóirsteanach le haghaidh ócáid 
cheiliúrtha a bhaineann le pobal éigin eile, mar shampla, Bliain Úr na Síneach 
nó Diwali. Na pictiúir agus na siombailí a bheadh fóirsteanach don cheiliúradh 
seo a fhiosrú. 

Machnamh a dhéanamh ar na hócáidí ceiliúrtha a bhíonn á gceiliúradh ag gach 
duine sa phobal, mar shampla, torthaí maithe ar scrúduithe nó post nua a fháil.

Cuairt a thabhairt ar ghailearaí eitneagrafaíochta in iarsmalann le hamharc 
ar na rudaí a bhíonn in úsáid i gcultúir éagsúla ar ócáidí ceiliúrtha agus 
searmanais.

Maith Thú!
ú Áit

Fiosraítear in ‘Ócáidí Ceiliúrtha’ an 
dóigh a ndeánann páistí ceiliúradh 
sa bhaile, le cairde, ar scoil, agus sa 
phobal áitiúil agus sa phobal mhór. 
Beidh tuiscint agus meas acu ar an 
ilchineálacht sa tsochaí agus ar an 
dóigh a gcuireann grúpaí éagsúla 
cultúrtha agus creidimh leis an 
tsochaí. 

fócas

Corpoideachas
•	láidreachtaí pearsanta agus láidreachtaí 

grúpa
•	féinmhuinín agus féinmheas
•	Bunscileanna Gluaiseachta a fhorbairt

Na hEalaíona

Forbairt Phearsanta agus  
Comhthuiscint

An Domhan Thart Orainn

Ideas for Connecting Learning (ICLs)

15

Maith t
hú!

1ú Áit

Smaointe le Foghlaim a Nascadh Ócáidí Ceiliúrtha 

Na Bunscileanna Gluaiseachta a 
Cheiliúradh

Cuspóirí Molta Foghlama
•	 A bheith ábalta éachtaí agus láidreachtaí pearsanta agus grúpa a cheiliúradh.
•	 An dóigh a dtig le gach duine sa ghrúpa cur le gníomhaíocht an ghrúpa a aithint.
•	 A bheith ábalta sult a bhaint as gníomhaíochtaí spraíúla agus as gníomhaíocht choirp.
•	 Cleachtais shábháilte a thuiscint.
•	 Féinmhuinín agus féinmheas a fhorbairt mar dhaoine aonair agus mar bhaill de ghrúpaí beaga.
•	 Freagracht, meas, ionracas agus cothroime a fhorbairt.
•	 Dearcadh dearfach agus luachanna dearfacha a bheith acu maidir le gníomhaíocht choirp. 
•	 An tábhacht atá le cothrom na Féinne agus le dea-iompar spórtúil a aithint.

Gníomhaíochtaí Molta
Imeacht ilscileanna a phleanáil, a dhearadh, agus a ullmhú le cúpla Bunscil Ghluaiseachta (BSG) a 
foghlaimíodh le trí nó ceithre bliana anuas a cheiliúradh.

Plé a dhéanamh agus aontú ar ainm grúpa i ngrúpaí cumais mheasctha. Beidh idir ocht agus deich 
stáisiún i gceist agus beidh gach stáisiún dírithe ar BSG ar leith. Caithfidh gach grúpa trí bhomaite 
ag gach stáisiún. Ba chóir go mbeadh stáisiúin scíthe ann fosta le go mbeidh na páistí in ann deoch 
uisce a fháil. Beidh ceol ann ag tús na gníomhaíochta agus nuair a bheidh gach grúpa ag bogadh ar 
aghaidh chuig an chéad stáisiún eile.

Beidh daltaí Bhliain 7 ag gach ceann de na stáisiúin le cuidiú le monatóireacht a dhéanamh ar na 
gníomhaíochtaí. 

Stásiúin mholta
Anseo thíos tá dhá shampla de stáisiúin ghníomhaíochta. Ba chóir stáisiúin bhreise a phleanáil 
mar rang.

Stáisiún 1 – ‘Béiríní/Scidilí a Leagan’
BSG – Urchar giolcaí
Roinnt béiríní nó scidilí a leagan amach ag faid éagsúla ó líne. Caithfidh gach duine sa ghrúpa an 
liathróid faoi thrí ar a sheal, lena oiread béiríní/scidilí agus is féidir a leagan. Cuirfear na béiríní/
scidilí ar ais ina n-áit agus caithfidh an chéad duine eile an liathróid. Déanfaidh an dalta ó Bhliain 7 
líon na mbéiríní/scidilí a leag gach duine sa ghrúpa a thaifeadadh agus a chur le chéile leis an líon 
iomlán beíríní/scidilí a leag an grúpa a fháil. 

Stáisiún 2 – ‘Truslóg Slalóim’
BSG – Truslóg a Thabhairt
Cúrsa slalóim deich méadar a leagan amach a mbeidh líne thosaithe agus cúig chón ann, agus na 
cóin a chur dhá mhéadar óna chéile.

Tús
Rachaidh gach duine sa ghrúpa thart ar na cóin ar leathchos agus déanfaidh siad a mbealach ar 
ais ar an chos eile. Déanfaidh an dalta ó Bhliain 7 an líon iomlán slalóm a rinne siad a thaifeadadh.

Cur le Forbairt Scileanna
Tá deiseanna ann i ngach réimse den SFN seo eispéiris a chur ar fáil do na daltaí a bheidh ina 
gcuidiú acu na scileanna a bhaineann le Cumarsáid, Úsáid na Matamaitice, Úsáid TFC agus 
Scileanna Smaointeoireachta agus Ábaltachtaí Pearsanta a fhorbairt.

Cumarsáid
•	 Stór focal atá ag dul i méid a úsáid le smaointe, mothúcháin agus eispéiris a 

phlé agus a chur in iúl.
•	 Faisnéis a shórtáil agus a bhailiú ar dhóigheanna éagsúla.
•	 Smaointe a eagrú ar bhealach cuí simplí.
•	 Freagairt d’ábhair léitheoireachta agus tosú ar thuairimí a thabhairt.
•	 Labhairt faoina bhfuil déanta acu agus fáthanna a thabhairt lena roghanna.
•	 A bheith páirteach i ngníomhaíochtaí comhpháirteacha scríbhneoireachta le 

comhshaothar a tháirgeadh. 
•	 Tosú ar an mhodh chuí a úsáid agus tuiscint ar struchtúr agus ar leagan 

amach a léiriú.

Úsáid na Matamaitice
•	 Modhanna cuí matamaiticiúla a roghnú agus a úsáid (le cuidiú ón mhúinteoir) 

le torthaí a chur i láthair.
•	 Faisnéis a bhaineann le hábhar ar leith a bhailiú agus torthaí a thaifeadadh ar 

dhóigheanna éagsúla, úsáid TFC san áireamh.
•	 Gluaiseacht agus treo a fhiosrú agus tuiscint a léiriú ar an dóigh ar féidir 

uillinn a úsáid le casadh a thomhas. É seo a dhéanamh ar bhealaí éagsúla, 
úsáid TFC san áireamh.

•	 Dóigheanna a mholadh le faisnéis a thaifeadadh.
•	 Dóigheanna féideartha a mholadh le fadhb a réiteach, ag tógáil ar smaointe 

daoine eile. 
•	 Coincheapa matamaiticiúla a fhiosrú i gcomhthéacsanna eile.
•	 Dóigheanna éagsúla a fhiosrú le faisnéis a shórtáil, a chur i gcomparáid agus 

a thaifeadadh.

Úsáid TFC
•	 Téacs a chlóscríobh agus eagarthóireacht a dhéanamh air ar scáileán le 

smaointe a chur in iúl agus a fhorbairt.
•	 Íomhánna nó fuaimeanna cuí a roghnú agus téacs agus/nó guthú a chur leo.
•	 Faisnéis ó fhoinse leictreonach áirithe a aimsiú, a roghnú agus a úsáid.
•	 Sonraí a bhailiú agus a iontráil, iad a chur i láthair i bhfoirm ghrafach agus 

breathnadóireacht a dhéanamh.
•	 Sraith treoracha a chur i gcrích agus eagarthóireacht a dhéanamh orthu, 

agus gléasanna nó timpeallachtaí digiteacha in úsáid acu.

Smaointe le Foghlaim a Nascadh Ócáidí Ceiliúrtha 

Scileanna Smaointeoireachta agus Ábaltachtaí 
Pearsanta

Eolas a Bhainistiú: 
Ceisteanna níos doimhne agus níos fairsinge a chur leis an tasc a shoiléiriú, 
le pleanáil a dhéanamh agus le spriocanna a leagan amach. Tuiscint a léiriú 
ar spriocghrúpa agus ar chuspóir. Modhanna a fhorbairt le heolas a bhailiú 
agus a thaifeadadh agus le monatóireacht a dhéanamh ar dhul chun cinn 
taisc.

Smaointeoireacht, Fadhbréiteach agus Cinnteoireacht: 
Patrúin agus gaolta a shainaithint. Modhanna, tuairimí agus tátail a mhíniú 
agus seasamh leo. Tuartha a dhéanamh agus a thástáil. Nasc a dhéanamh 
idir cúiseanna agus iarmhairtí féideartha. Idirdhealú a dhéanamh idir fíric 
agus tuairim. Níos mó ná dearcadh amháin a thuiscint. Roghanna a fhiosrú 
agus buntáistí agus míbhuntáistí a mheas. Réitigh mhalartacha agus 
cineálacha malartacha cur chuige a thriail.

A Bheith Cruthaitheach: 
Rudaí a thriail ar dhóigh shúgrach. Fadhbanna a chuardach agus dúshlán 
an mhodha ghnáthaimh a thabhairt. Na deiseanna a éiríonn as meancóg 
nó teip a thapú. Tógáil ar a gcuid smaointe agus eispéireas féin agus ar 
smaointe agus taithí daoine eile, agus na céadfaí uilig in úsáid acu. Dearaí, 
gníomhaíochtaí agus torthaí éagsúla a thriail. Meas a léiriú ar smaointe 
daoine eile.

Ag Obair le Daoine Eile: 
A bheith ag éirí neamhspleách. Aiseolas a thuiscint agus freagairt dó. A 
bheith freagrach as tascanna agus as róil i ngrúpaí. A bheith ag obair le 
comhaontuithe a bhaint amach agus ag tosú ar easaontuithe a bhainistiú.  

Féinbhainistiú: 
A bheith féinstiúrtha trí bheith ag obair leo féin. A bheith ag obair i dtreo 
spriocanna pearsanta a bhaint amach. Measúnú a dhéanamh ar a bhfuil 
foghlama acu agus a gcur chuige a chur i gcomparáid le cur chuige daoine 
eile. Na dóigheanna a dtiocfadh lena gcuid foghlama a bheith mar an 
gcéanna/éagsúil i gcomhthéacsanna éagsúla a shainaithint. 

Áiseanna Digiteacha

Bogearraí TFC Suíomhanna Gréasáin Molta

Interlinks

Pioc Pictiúr – Blackcat

Lorg Lapa – Blackcat

Through My Window-Anglia

Do Leabhar Féin a Dhéanamh
library.thinkquest.org/J001156/makingbooks/
makeown.htm

Leabhair a Dhéanamh le Páistí
www.makingbooks.com

Músaeim agus Gailearaithe Thuaisceart Éireann
www.magni.org.uk

Suíomh Gréasáin One World Centre Citizenship 
www.bigpic.biz 

Áiseanna Traidisiúnta

Leabhair/Ábhair Theagaisc Áiseanna Closamhairc (Téacsanna Meáin)

Creating Music Around the World  
Paul Stuman (Cambridge University 
Press:1998)
ISBN: 0521569079

Developing Fundamental Movement Skills 
(CCEA:2006) ISBN: 1-84639-083-4

Fundamental Movement Skills teacher 
Resource (Kit)
(Western Australia Minister for 
Education:2004) 
ISBN: 1-905232-10-1

Maireachtáil. Foghlaim. Le Chéile. (CCEA)

4Learning Videos: ‘The Four Seasons’  
Cód Ordaithe: 187758 (féach an suíomh gréasáin)

Eagraíochtaí

Teagmhálacha Úsáideacha Áiteanna ar Fiú Cuairt a Thabhairt Orthu

Músaem Daonchultúir agus Iompair Uladh 
Ard Mhic Nasca
Co. An Dúin
BT18 0EU
Teil: 028 9042 8428

Músaem Uladh
An Luibhghairdín
Béal Feirste 
BT9 6TS
Teil: 028 9038 3030

Áiseanna Molta

Tugtar faoi deara gurb iad na háiseanna thuasluaite na háiseanna a mhol na múinteoirí a bhí páirteach i 
bhforbairt an SFN seo. Bhí na suíomhanna molta beo nuair a cuireadh an áis seo i gcló.



 

Smaointe le Foghlaim a Nascadh (SFN)

Fiosraítear in ‘Ócáidí Ceiliúrtha’ an dóigh a ndéanann 
páistí ceiliúradh sa bhaile, le cairde, ar scoil, agus sa 
phobal áitiúil agus sa phobal mhór. Beidh tuiscint agus 
meas acu ar an ilchineálacht sa tsochaí agus ar an dóigh 
a gcuireann grúpaí éagsúla cultúrtha agus creidimh leis 
an tsochaí.  

focus

Ócáidí Ceiliúrtha 
Eochairchéim 1 Blianta 3 & 4 

Maith t
hú!

1ú Áit

fócas
Corpoideachas
•	 láidreachtaí pearsanta agus 

láidreachtaí grúpa
•	 féinmhuinín agus féinmheas 
•	Bunscileanna Gluaiseachta a 
fhorbairt

•	ócáidí sona a cheiliúradh
•	an caidreamh atá acu lena 

dteaghlach agus lena gcairde
•	a gcuid éachtaí agus 
láidreachtaí féin a cheiliúradh

Forbairt Phearsanta 
agus Comhthuiscint

An Domhan Thart Orainn
•	athrú le himeacht ama
•	suíomh

Na hEalaíona
•	 leabhair a dhéanamh
•	ócáidí ceiliúrtha


